
sadja memeloek tjioem sembari ija pegangin tangannja, laloe berkata: „lakikoe! bagimana kamoe tida maoe toenggoe, saia boeroe-boeroe soesoel padamoe sampe djatoeh, lantas saia teroeboeng oleh di sini poenja orang-orang njang tida sekali taoe adat, dia orang brani pegang-pegang badan saia, marilah sekarang kita berdjalan poelang.”

Lauw Tjoan amat tertjengang, dan tida habis mengerti, serta ija denger itoe omongan' karna ija lantas bisa kenalin memang betoel ini ada istrinja poenja soewara, aken tetapi serta ija awasin moekanja ada lain, dan djaoeh sekali bedanja, maka ija tida brani mengakoe, angkat moekanja poen takoet, sebab ija liat „Kiongtjoe" poenja pakean ada djadi njata njang tentoe satoe famili dari Keizer, maskipoen „Kiongtjoe" ini ada tarik-tarik padanja aken teradjak poelang, ija tinggal diam sadja, sembari menoendoekin kapalanja. Keizer berkata: „ini perkara soenggoe adjaib sekali, seperti terbaleknja djaman, tangkep njang hidoep, mengidoepken njang mati, pindjem bangkee djadi hidoep kombali.”

Sampe di sini Keizer taoe terang, bagimana doedoeknja hal ini, maka djadi begini anèh, dan mengeranken banjak orang, soenggoe Keizer teramat adilnja, dan haroes terpoedji ija poenja kamoerahan hati, apa adanja „Kiongtjoe" poenja pakean, dan barang perhiasan, serta bekakasnja semoea di kasiken pada Lauw

